
ANNOTATSIYA 

Oshqozon ichak traktining kimyoviy kuyishlarini o`rganishda  faol davom 

etayotgan tadqiqotlar ushbu muammoning murakkabligini va uning dolzarbligini 

tasdiqlaydi. Amerika Zaharlarni nazorat qilish markazlari assotsiatsiyasining 

ma'lumotlariga ko'ra, faqat 2008 yilda 1,6 milliondan ortiq bolalar zaharlanishi sodir 

bo'lgan, ishqoriy qizilo'ngach kuyishlari 18-46% hollarda turli xil uy kimyoviy 

moddalarini iste'mol qilgandan keyin qayd etilgan         

Kalit so'zlar:  Sirka kislota, Oshqozon-ichak trakti, qizilo'ngach,ingichka ichak 

 

Kirish. Sirka kislotasi bilan hazm nayining  kimyoviy kuyishda moddani 

tasodifiy yoki o'z joniga qasd qilish natijasida oshqozon-ichak va nafas olish yo'llari 

kuyishi mumkin. Voqea sodir bo'lgan holatlar va moddaning kimyoviy tabiati 

shikastlanish darajasini va toksikologik xavfni aniqlaydi. Kimyoviy kuyishdan keyingi 

dastlabki davr laringeal shish, qizilo'ngach, oshqozon va ichakning teshilishi, 

oshqozon-ichakdan qon ketishi va pankreatit ehtimoli bilan bog'liq [1,3]. 

Hozirgi vaqtda hazm nayi turli darajadagi kimyoviy kuyishlari juda dolzarb 

tibbiy, ijtimoiy va iqtisodiy muammodir. Yuqori oshqozon-ichak traktining og'ir 

kuyishi katta yoshli bemorlarning 10-33% ga ta'sir qiladi, o'lim darajasi 10% gacha 

kuzatiladi. [4].  

 Ikki yosh guruhi eng katta xavf ostida: 2-6 yoshli bolalar, ular beixtiyor uy 

tozalash vositalarini iste'mol qiladilar va kuydiruvchi moddalar yutishning 80% gacha, 

lekin odatda engil jarohatlarga ega; va o'z joniga qasd qilish niyatida kuchli korroziv 

moddalarni ishlatadigan va jiddiy, hayot uchun xavfli jarohatlar bilan murojaat qilgan 

30-40 yoshli kattalar [6]. 

                                              Tadqiqotning maqsadi. 

        Oq zotsiz kalamushlar hazm nayi turli darajadagi sirka kislotasi ta`sirida  

kuyishida          ingichka ichak devoridagi  motfologik  o`zgarishlarni aniqlash, 

kimyoviy   moddaning  nojo’ya  ta’sirini  kamaytirish  maqsadida  qora  sedana  yog`i 

yordamida  korreksiyaning  biologik usulini qo‘llash. 

Sirka kislotasi  bilan kimyoviy kuyishida ingichka ichakdagi morfologik 

o‘zgarishlar kam o‘rganilganligi sababli tajriba sharoitida kimyoviy kuyishni  

chaqirtirilib, uning natijasidagi ingichka ichakning morfologik xususiyatlari o‘rganildi 

va tahlil qilindi. 

  I guruh nazorat guruhi (n=20) 3 oylik nazorat guruhidagi oq zotsiz  

kalamushlarning qorin bo`shlig`i ochilganda  ingichka ichak uch qismdan iboratligini 

ko`rdik. O`n ikki barmoqli ichak, och ichak, yonbosh  ichak.Ichak vorsinkalari va 

kriptalari ingichka ichak shilliq qavatining asosiy tarkibiy va funktsional birliklari 

hisoblanadi.  

Nazorat guruhidagi 3 oylik kalamushlarda o'n ikki barmoqli ichakning barcha 

tarkibiy qismlari to'liq rivojlangan. O'n ikki barmoqli ichakning devorining qalinligi 

o'rtacha- 814,71mkm gacha, shilliq qavatning qalinligi o'rtacha-671,97 mkm, vorsinka 

balandligi o'rtacha-342,83 mkm, vorsinka epiteliotsitlarining balandligi o'rtacha-28,36 

mkm kriptalar  chuqurligi     o'rtacha 228,27 mkm, kripta epiteliotsitlari soni o'rtacha-

97,51 mkm, kripta epiteliotsitlari balandligi o'rtacha- 18,86  mkm, mushak qavatining 

qalinligi o'rtacha-139,62 mkm, mushak qavatining ichki qalinligi o'rtacha-89,91 mkm, 

mushak qavatining tashqi qalinligi o'rtacha-42,68 mkm. 

II-guruh 6% li sirka kislota yuborilgan laboratoriya hayvonlarining 

barchasida (100,0%, n=20) ingichka ichakning morfologik o‘zgarishlarga uchragan.  

Jumladan ichak vorsinkalarida va ichak kriptalarida  o‘zgarishlar, ichki sirkulyar 

qavat  biroz kengaygan holatdaligi, siyrak tolali qo‘shuvchi to‘qima kattalashganligi, 

limfoid tuguncha (peyer pilakcha) giperplaziya holatidaligi kuzatildi.(6-rasm) O'n ikki 

barmoqli ichak devorining qalinligi o'rtacha-  810,70 mkm gacha, shilliq qavatning 

qalinligi o'rtacha- 669,72 mkm, vorsinka balandligi o'rtacha-339.93 mkm, vorsinka 

epiteliotsitlarining balandligi o'rtacha- 27,42 mkm, kriptalar  chuqurligi o'rtacha-

227,93 mkm, kripta epiteliotsitlari soni o'rtacha-96,67 mkm, kripta epiteliotsitlari 

balandligi o'rtacha- 17,93  mkm, mushak qavatining qalinligi o'rtacha- 131,9 mkm, 

mushak qavatining ichki qalinligi o'rtacha-89,31 mkm, mushak qavatining tashqi 

qalinligi o'rtacha-42,54 mkm kamayganligini ko`ramiz. 

 III-guruh 6% li sirka kislota yuborilgan  so`ng  o`ttiz  kun mobaynida sedana 

yog`i bilan korreksiya qilindi laboratoriya hayvonlarining barchasida (100,0%, n=12) 

o`n ikki barmoqli ichakning  morfologik o‘zgarishlarga uchraganligi  aniqlandi (10-11 

rasmlar). Jumladan ichak vorsinkalarida va ichak kriptalarida o‘zgarishlar, ichki 

sirkulyar qavat kengaygan holatdaligi, siyrak tolali qo‘shuvchi to‘qima 

kattalashganligi, limfoid tuguncha (peyer pilakcha) giperplaziya holatidaligi kuzatildi. 

O'n ikki barmoqli ichakning devorining qalinligi  815,22mkm gacha, shilliq 

qavatning qalinligi 672,33 mkm, vorsinka balandligi 342,92 mkm, vorsinka 

epiteliotsitlarining balandligi 28,38 mkm, kriptalar  chuqurligi 228,30 mkm, kripta 

epiteliotsitlari soni 96,92 mkm, kripta epiteliotsitlari balandligi 18,90 mkm, mushak 

qavatining qalinligi 140,12 mkm, mushak qavatining ichki qalinligi 89,98 mkm, 

mushak qavatining tashqi qalinligi 42,72 mkm kattalashganligini ko`ramiz. 

Xulosa Tajribaviy oshqozon ichak traktining kimyoviy  kuyishlarida ingichka   

ichakda quyidagi morfologik o‘zgarishlar jumladan, ichak vorsinkalarining o‘choqli 

atrofiyalanishi, kriptalar va vorsinkalarning distrofik va nekrobiotik oʻzgarishlari, 

muskul qavatning  biroz kichrayishi, ichak kriptalarida yallig‘lanish belgilarining 

paydo bo‘lganligi, ichki sirkulyar qavatda ham yallig‘lanish belgilari va shish, siyrak 

tolali qo‘shuvchi to‘qima bir oz o‘sgan, shilliq osti qavatida infiltratsiya belgilari 

aniqlandi. Ularning aniqlanishi ingichka ichakda distrofik o‘zgarishlar, yallig‘lanish 

jarayoni kechayotganidan dalolat beradi. 

